
GHAL ALLA HADD MA HU KELB

Kemm hija esperjenza kerha meta wiehed ikun irrifjutat, imwarrab jew moghti I-genb! Fil-
hajja jistghu jfaqqsu diversi motivi ghaliex persuna tista’ tigi eskluza, bhalma huwa
minhabba ghazliet li tkun ghamlet fil-hajja, minhabba I-karattru taghha, minhabba r-razza jew
kulur ta’ gildha, minhabba twemmin politiku jew religjuz taghha, jew minhabba ragunijiet
ekonomici. L-emarginazzjoni hija realta kattiva u tohloq wegghat kbar.

Bhalma ahna nistghu nbatu ghax xi hadd iwarrabna, ahna nafu nkunu wkoll minn dawk li
nitfghu lill-ohrajn f’xi mizbla.

Anki I-komunita Nisranija trid togghod attenta li ma twaddab lil hadd ’il barra — ghaliex facli
nkunu hfief biex nuru l-bieb ta’ barra lil dawk 1li skont il-kriterji taghna ma jkunux lahqu I-
grad mixtieq.

Imma l-aghar tbatija li jghaddi minnha 1-bniedem hija meta jidhollu fellus f’mohhu u jibda
jahseb li Alla jkun tah dahru u telqu!

[l-mara Kanghanija li jsemmi 1-Vangelu (Mt 15:23-28) ghaddiet minn din l-esperjenza kiebja.
Billi din il-mara kienet barranija u ta’ twemmin religjuz differenti, hija kienet imkec¢ija u
ddisprezzata mil-Lhud. Razzitha tant kienet mistkerrha li lill-Kanghanin il-Lhud kienu
jsejhulhom “klieb”. Kelma iebsa li tfieri 1-qalb. B’xorti hazina, anki llum gieli nsejhu lil
xulxin “klieb”. Kliem bhal zibel, ruffjana u gqahba huma ftit fost l-appellattivi famuzi li
jintuzaw illum biex inbaxxu u neskludu.

Fil-Vangelu, Gesu bhal donnu jipprova ma jikkalkulahiex lil din il-mara li resqet titolbu
jfejjaq lil bintha. Fil-fatt jghidilha li hu kien mibghut ghan-naghag li ntilfu mid-dar ta’ Izrael
biss u li ma kienx sew li hi tiehu 1-hobz tal-ulied biex titma’ lill-klieb! Imma Gesti ma setax
jiehu din l-attitudni. Kif jista’ jkun li Alla jbarri lil xi hadd? Jekk Alla jaghmel dan, allura
mhux Alla! Imma Gesu ghamel hekk biex juri kemm kienet zbaljata l-attitudni tal-Lhud.

Interessanti li 1-karba tal-mara barranija kellha 1-qawwa li ddewweb il-qalb ta’ Alla! Mara li
kienet megjusa “kelba” tasal biex tibdel il-qalb ta’ Alla. Il-vuci tal-fqir tikkonverti lil Alla!
Din il-mara pagana kienet kawza biex Gest jibdel il-pjan tieghu. Hija twasslu biex jespandi 1-
konfini tal-ministeru tieghu u jiftah ghan-naghag li ma kinux mill-merhla ta’ Izrael. Kienet
din il-mara li ganglitu biex il-hobz ma jkunx irriservat biss ghall-maghzulin, imma jinghata
wkoll lil dawk li ma kinux ta’ gewwa.

Din il-mara ma kinitx tmur it-Tempju u angas ma kienet midhla ta’ x’qalu l-profeti; imma
Gesu xorta jfahhar il-fidi taghha. Ghax il-fidi qabel kollox mhix frott tal-mohh, imma kif
jghid San Pawl, “wiehed jemmen f’qalbu” (Rum 10:10). Din il-mara ma kellhiex gharfien ta’
x’tghid il-Bibbja jew il-Katekizmu dwar Alla, imma kienet temmen bis-shih li fil-qalb ta’
Alla ma hemmx “ulied” u “klieb”, ghax Alla jhoss ma’ kull bniedem; hija kienet temmen li
Alla jimpurtah aktar mit-tbatija tal-bniedem milli mir-religjon tieghu.



Ghalhekk naghmel il-galb lil dawk li llum huma sajmin minn dak li jghid il-Vangelu u minn
dak li hemm fil-Katekizmu, u forsi wkoll ma jmorrux ghall-quddiesa tal-Hadd; ghalkemm
intom thossukom fiz-zarbun ta’ dik il-mara barranija u pagana, ftakru li m’intomx irrifjutati
minn Alla. Huwa biss meta niskopru kemm il-Mulej huwa twajjeb u hanin maghna li
nitheggu biex insiru nafu 1-Vangelu, jibda jinteressana t-taghim tal-Katekizmu u nibdew
niggustaw is-sehem taghna fl-Ewkaristija.

B’dan l-atteggjament tieghu Gest wera li hadd ma huwa rrifjutat, lanqas il-pagani jew dawk
li jaduraw alla differenti bhalma kienet taghmel din il-mara. Ghal Alla ahna lkoll ulied, sew
jekk ahna naghmlu parti mill-poplu l-maghzul u sew jekk gejjin minn formazzjoni ohra. Dak
li jolqot il-qgalb ta’ Alla huwa I-fatt li I-bniedem huwa bil-guh (mhux ghall-hobz imma ghall-
imhabba). Il-guh jghakkes lil kulhadd, sew jekk wiehed ikun Nisrani tajjeb u sew jekk ma
jkunx! Ghal Alla hadd ma hu “kelb”, imma lkoll uliedu, hadd eskluz.

Nisthajjel li meta ged nitkellem hekk jista’ jkun hawn xi hadd jghid li 1-Isqof ged ikun
“populista” — 1i I-Isqof irid jintghogob man-nies! Nizgurakom li dan mhux minnu. Jien
konxju li ghad irrid naghti kont ta’ ghemili lil Alla; proprju ghax irrid inwiegeb quddiem
Alla, inhossni fid-dmir li nurikom il-qalb miftuha ta’ Alla li thaddan lil kulhadd.

Jekk dik il-mara/omm kienet dagshekk gawwija li ganglet il-qalb ta’ Alla u qalghet il-fejgan
ta’ bintha, kemm ghandu jkollna fiducja f’Marija, Omm Alla u Omm taghna, li tidhol ghalina
quddiem Binha Gesu! Naghmlu 1-galb, konvinti li fid-dar ta’ Alla hemm wisa’ ghalina lkoll,
anki jekk pagani u barranin, u nersqu bit-tama ghand il-Madonna nitolbuha tintercedi ghalina
biex hadd ma jibga’ bi stonku voijt.



